
NORMATIVA DE DEDICACIÓN E RECOÑECEMENTOS DOCENTES DA UNIVERSIDADE DE VIGO 
(Aprobada no consello de goberno do 24 de novembro de 2025 e modificada no CG do 25 de marzo de 2026) 

 
 

1. A DEDICACIÓN DOCENTE DO PROFESORADO 
 
O artigo 75 da Lei Orgánica 2/2023, do 22 de marzo, do sistema universitario (LOSU), regula o réxime de 
dedicación do profesorado funcionario das universidades. A dedicación do profesorado será preferentemente 
a tempo completo, e compatible coa realización de traballos científicos, tecnolóxicos, humanísticos ou 
artísticos nos termos do artigo 60. A LOSU establece para o profesorado funcionario en réxime de dedicación 
a tempo completo unha grao de dedicación á actividade docente asignada, que deberá estar entre un máximo 
de 240 e un mínimo de 120 horas lectivas por curso académico dentro da súa xornada laboral anual. 
 
O marco xeral de dedicación do profesorado funcionario pode ser desenvolvido polas universidades para 
atender as circunstancias que establece o apartado 2 do artigo 75 da LOSU e que son as seguintes: corrixir as 
desigualdades entre mulleres e homes derivadas das responsabilidades do coidado de persoas dependentes; 
facela compatible co exercicio de cargos unipersoais de goberno e coas tarefas de responsabilidade en proxectos 
de interese para a universidade na forma que determinen os estatutos, así como permitir as tarefas do 
profesorado que represente os intereses dos empregados/as públicos. O art. 75.4 regula as bases do réxime 
xeral de dedicación do persoal docente e investigador funcionario, regulando o art. 77.4 a dedicación do persoal 
laboral (agás o disposto nos art. 78 e 79 respecto da dedicación do profesorado axudante doutor e o profesorado 
asociado). En consecuencia, a dedicación do profesorado permanente laboral debe axustarse ao establecido 
para o persoal docente e investigador funcionario. 

En base a isto, a dedicación docente máxima de cada un dos membros do PDI permanente a tempo completo, 
profesorado permanente laboral interino e profesorado axudante doutor será de 240 horas, agás no caso do 
profesorado axudante doutor LOSU que será de 180 horas. A capacidade docente mínima do PDI establécese 
en 120 horas lectivas, á que se aplicarán reducións de acordo ao establecido no antedito art. 75.2 da LOSU. A 
capacidade docente do profesorado asociado e do profesorado substituto tomarase segundo o establecido no 
seu contrato e na lexislación correspondente. 
 
A capacidade docente (CD) de cada PDI con vinculación permanente e dedicación a tempo completo ou tempo 
parcial (CU, CEU, TU, TEU, PCD, PPL), profesorado permanente laboral interino ou profesorado axudante doutor 
da Universidade de Vigo calcularase tomando como base a establecida no seu contrato, aplicando as horas de 
recoñecemento detalladas nesta normativa. Esta capacidade docente repartirase entre: 

• Carga docente básica: capacidade docente máxima do PDI tras os recoñecementos de sexenios e RAGRs 
(táboas 1 e 2). 

• Outras actividades docentes recoñecidas (táboa 3). 
• Outras actividades recoñecidas en forma de desgravación (táboa 4). 

 
Serán estudadas pola vicerreitoría as solicitudes de non asignación dunha dedicación docente de 240 horas 
(ou 180 h no caso do profesorado axudante doutor LOSU) das persoas que por mor de baixas de incapacidade 
temporal, maternidade, adopción ou acollemento por un período superior a 9 meses, non puideron solicitar 
un sexenio que sexa decisivo no cómputo da súa dedicación. 

Para favorecer a igualdade efectiva entre mulleres e homes, facilítase a actividade investigadora das 
profesoras a tempo completo que finalicen o seu permiso por parto ou por adopción, garda con fins de 
adopción ou acollemento (duración mínima dun ano). Así, poderán beneficiarse dunha redución da súa carga 

docente de ata o 100 % durante un ano unha vez finalizados os permisos anteriormente citados 
(recoñecéndoselle para os efectos de certificación docente a docencia impartida no curso anterior á baixa por 
maternidade, e considerando a súa capacidade docente no momento da redución). Ademais, no segundo 
curso académico posterior á primeira redución autorizada, poderán acollerse a unha redución adicional de 
ata o 50 % da súa dedicación docente. Esta redución da dedicación docente permitirá que as persoas que a 
gocen poidan dedicarse ao desenvolvemento de actividades investigadoras. 

Esta redución poderá aplicárselle tamén aos docentes a tempo completo pertencentes a familias 
monoparentais ou homoparentais que finalicen o seu permiso por parto, adopción, garda con fins de adopción 
o acollemento (cunha duración mínima de un ano). No caso de que ambos os proxenitores/as sexan da UVigo, 
esta redución poderá aplicarse unicamente a un deles/as.  

O persoal investigador doutor contratado ao abeiro dos programas de excelencia, nacionais ou internacionais, 
para os que a Universidade de Vigo percibe a correspondente axuda de estabilización pola creación de postos 
de traballo de carácter permanente, terá dereito a un recoñecemento de 30 horas por curso académico 
durante tres cursos académicos. O devandito recoñecemento será efectivo a partir do curso inmediatamente 
posterior ao de toma de posesión do interesado/a como profesor/a titular. 

O recoñecemento de horas segundo a cobertura de docencia vacante e no parágrafo de Mobilidade 
Intercampus das Normas de elaboración de POD da Universidade de Vigo (acordo do Consello de Goberno do 
26 de novembro de 2025) realizarase segundo o establecido na normativa indicada. 

 
2. RECOÑECEMENTOS POR SEXENIOS  

 
Para calcular a dedicación de cada PDI contabilizaranse os sexenios de investigación e transferencia do 
coñecemento das solicitudes resoltas a 31 de decembro do ano anterior ao do inicio do curso académico1: 
 
Táboa 1. De aplicación ao profesorado permanente a tempo completo, así como ás figuras en réxime de 
interinidade asimilables a este profesorado, e de profesorado axudante doutor.  

 

 0 sex. 1 sex. 2 sex. 3 sex. 4 sex. 5/6 sex. 

≥ n-7* 
 

240 

220 200 160 
160 

 
 

140 
n-8 

 
240 

240 
200 

n-9 
240 

n-10 
200 

≤ n-11 

 
* Para o profesorado que durante os últimos 10 anos estivera dedicado, durante polo menos 4 anos, a cargos 

de xestión como os de reitor/a, vicerreitor/a, secretario/a xeral, director/a de área, decano/a ou director/a 
de centro, e director/a de departamento, este límite ampliarase de 7 a 10 anos. 
n: ano de inicio do curso académico 
Tomarase como ano de referencia dun sexenio o da convocatoria na que se solicite. 

 
1 No caso de sexenios en fase de recurso, procederase ao reaxuste correspondente no momento da resolución do mesmo, aínda que sexa 
unha data posterior 

Outros Recoñecementos Horas a recoñecer 

Recoñecementos por idade 
 
 
Adaptación do profesorado axudante doutor LOU 

10 h a partires dos 63 anos ao profesorado que 
cumpra 63 durante ese curso académico 
 
40 h 

 
3. RECOÑECEMENTO DAS ACTIVIDADES DE GOBERNO E REPRESENTACIÓN (RAGR) 

Os membros do PDI que realicen tarefas de goberno ou representación terán unha redución das súas tarefas 
docentes. Estas reducións aplicaranse tanto á súa dedicación docente como ás horas semanais de titoría que lle 
correspondan. As reducións a aplicar son as seguintes: 

Táboa 2. Horas de recoñecemento de actividades de goberno e representación (RAGR) 

Recoñecemento de actividades de goberno e representación (RAGR) Horas 

 
 
 
 

 
R.1. Cargos 

académicos e 
representación 

sindical 

R.1.1      Reitor/a, vicerreitor/a con dedicación exclusiva 
R.1.2      Vicerreitor/a sen dedicación exclusiva, secretario/a xeral,   

valedor/a universitario/a 
R.1.3      Adxunto/a ao reitor/a, delegada/o na CiUG 
R.1.4      Decano/a e director/a de centros docentes 
R.1.5      Director/a de centros CIGUS  
R.1.6      Director/a de área, director/a de centros de investigación 
R.1.7      Director/a de instituto universitario 
R.1.8      Vicedecano/a, subdirector/a e secretaria/o de centros docentes 
R.1.9      director/a de departamento, coordinador/a xeral PUM 
R.1.10    Secretaría de Instituto e centros de investigación, secretaria/o, 

subdirector/a, xefe/a de sección de departamentos, 
coordinadores/as de campus PUM 

R.1.11    Delegado de protección de datos 
R.1.12    Representación sindical (segundo o acordado) 

240 
180 

 
150 
120 
100 
90 
70 
70 
50 
30 

 
 

120 

R.2. 
Representación 

da UVigo e 
outros 

R.2.1      Membro da comisión de acreditación /de avaliación (CER,CEI) 
ANECA/Comité asesoramento da CNEAI  

R.2.2      Xestor/a de programas de investigación e asimilables 
R.2.3      Delegada/o da UVigo en centros adscritos 
R.2.4      Representante por delegación do reitor noutras Institucións2 

45 

45 
30 

ata 25 

R.3. Órganos de 
Goberno da 

UVigo 

R.3.1      Membro do Consello de Goberno da UVigo 
R.3.2      Membro do Claustro da UVigo 
R.3.3      Membro de Consello de Campus 
R.3.4      Membro de comisións delegadas do Claustro ou mesa 
R.3.5      Membro de comisións delegadas do Consello de Goberno 
R.3.6.    Membro da comisión de ética 

7 
5 
5 

15 
15 

Bolsa de 150 h 

 
2 Debe acreditarse mediante o nomeamento do reitor/a no que figure explicitamente o recoñecemento da actividade no POD. 

R.4. Outros 

R.4.1     Coordinadores de grao, mestrado ou doutoramento con selo de 
excelencia3  

R.4.2     Coordinadores de grao, mestrado ou doutoramento conxuntos 
coordinados pola UVIGO3 

R.4.3     Coordinadores de grao, mestrado ou doutoramento3 

65 
 

55 
 

40 
 
 

Os recoñecementos R.3, relativos á participación en órganos de goberno da Universidade de Vigo, só serán 
aplicables aos membros de ditos órganos que non sexan membros natos dos mesmos. Para todo o PDI (a 
tempo completo ou parcial), os recoñecementos R.2 e R.3 serán acumulables ata un máximo de 60 h. Ao 
profesorado que partindo da capacidade da táboa 1 (agás no caso de profesorado do grupo R.1), e unha vez 
aplicados os descontos das táboas 2 e 3, quede por debaixo das 120 h xa non se lle poderá aplicar máis 
descontos. 

 

4. OUTRAS ACTIVIDADES DOCENTES RECOÑECIDAS 

Estes descontos correspóndense con actividade docente xa realizada, polo que se aplicarán sempre e non se 
verán afectados polos mínimos de docencia de 120 h.  
 
Táboa 3. Actividades docentes xa realizadas e non afectadas polo mínimo de 120 h. 
 

Recoñecementos de actividades docentes Horas a recoñecer 

Titorización de TFG/TFM4 no curso académico anterior  
Dirección de Teses de doutoramento lidas nos 3 cursos anteriores  
Titorización de Teses de doutoramento con director/es de fora da 
UVigo 
Actividades formativas de doutoramento 
Docencia en inglés5 
Docencia en galego  
Actividades docentes recoñecidas polos centros/campus 
(coordinación de curso, coordinación de materia, titorización de 
prácticas externas, titorización de alumnos de intercambio)  

  Outros recoñecementos docentes  

4 h/6 ECTS + 1 h/3 ECTS adicional6 
10 h por tese completa7 
5 h por tese no curso académico no 
curso seguinte ao da lectura 
Horas acreditadas pola EIDO 
1 h por cada 4 h en inglés no POD 

  Segundo o plan de docencia en galego  
  Horas asignadas polos centros / campus 

(da bolsa de horas) 
 

  A definir polo Consello de Goberno  
 

 

5. OUTRAS ACTIVIDADES RECOÑECIDAS EN FORMA DE DESGRAVACIÓN 

O recoñecemento en horas dedicadas a estas actividades calcularase seguindo os criterios que se reflicten na 
seguinte táboa, e poderán ser aplicadas como máximo ata chegar a unha capacidade docente mínima de 120 
h de Capacidade Docente do PDI. 

 
3 Este recoñecemento non se lles aplicará aos coordinadores/as de títulos que non teñan alumnado de nova matrícula, nin aos coordinadores/as de mestrados 
sen repercusión en POD, a non ser que a CAM acorde renunciar ao 10 % do orzamento do mestrado (correspondente aos gastos de coordinación) 
4 Traballos de fin de grao e fin de mestrado defendidos e superados durante o curso anterior ao da elaboración do POD 
5 Docencia impartida en inglés no curso de elaboración do POD, en títulos de grao e mestrado onde esta lingua non sexa vehicular 
6 No caso de TFGs ou TFMs codirixidos, o valor dividirase por dous 
7 No caso de teses dirixidas como PDI da Universidade de Vigo e non defendidas na Universidade de Vigo, o recoñecemento dividirase entre dous 

Táboa 4. Outras actividades recoñecidas en forma de desgravación docente 

Recoñecementos por proxectos de investigación  Horas a recoñecer 

Proxectos estratéxicos ou contratos/convenios de extraordinaria 
relevancia económica para a UVigo, independentemente do 
programa ou entidade financiadora, a criterio da comisión de 
investigación 

35 h por proxecto 

Proxecto H2020, HE, EDF, LIFE+ ou equivalente como 
coordinador/a do proxecto/consorcio 

45 h por proxecto 

Proxecto H2020, HE, EDF, LIFE+ ou equivalente como IP e líder 
WP 

25 h por proxecto 

Proxecto H2020, HE, EDF, LIFE+ ou equivalente como IP UVIGO 15 h por proxecto 

Outros proxectos de investigación (e.g. INTERREG), como 
coordinador/a  

15 h por proxecto 

Outros proxectos de investigación (e.g. INTERREG), como IP 
UVIGO 

12 h por proxecto 

Proxectos nacionais de investigación de xeración do 
coñecemento ou equivalentes, como IP do proxecto 

10 h por proxecto 

Recoñecementos de actividades de xestión e apoio Horas a recoñecer 

Actividades non docentes recoñecidas polos centros/campus 
 
Titorización a estudantes Piune8 
Outras tarefas 

Horas asignadas polo centro/campus 
(da bolsa de horas) 
15 h/estudante ata un máximo de 30 h 
Para definir polo Consello de Goberno 

 

 
8 Aplicable ao profesorado involucrado na titorización directa de estudantes con discapacidade por encargo da vicerreitoría correspondente, ao abeiro do 
regulamento de atención ao estudantado con necesidades específicas de apoio educativo da Universidade de Vigo (Consello de Goberno de 24/07/2013). 

